
	1. ՀՀ ֆինանսների նախարարություն
	22.02.2021թ.

	
	N 01/26/2387-2021

	Ուսումնասիրելով ներկայացված ՀՀ կառավարության որոշման նախագիծը՝ հայտնում ենք հետևյալը.
1.նախագծի 1-ին կետի 3-րդ ենթակետով նախատեսվում է «Արհովշին» ՍՊԸ-ի հետ 30/10/2018թ. կնքված թիվ ՏԿՆ-ՀԲՄԱՇՁԲ-2018/20Շ-5 պայմանագրի ժամկետը երկարաձգելու վերաբերյալ համաձայնագիր կնքելիս չսահմանել բանկային երաշխիքի ձևով պայմանագրի ապահովումը ներկայացնելու պահանջը: Այնինչ,  նախագծի փաթեթը չի պարունակում հիմնավորումներ հիշյալ բացառության կիրառման վերաբերյալ, մասնավորապես՝ թե պատվիրատուն ինչպես է ապահովելու պայմանագրի ապահովման վերոնշյալ պայմանը չկիրառելու դեպքում առաջանալիք հնարավոր ռիսկերի նվազեցումը, հաշվի առնելով նաև այն հանգամանքը, որ կապալառուի կողմից աշխատանքները չկատարելու արդյունքում պայմանագրի ժամկետը պարբերաբար երկարաձգվում է:
	Ընդունվել է մասամբ: 
Ղեկավարվելով ՀՀ կառավարության 04.05.2017 թ. N 526-Ն որոշման 1-ին հավելվածի 3-րդ կետով՝ նախագծով առաջարկվում է սույն գնման գործընթացի շրջանակներում կիրառել բացառություն՝ բանկային երաշխիքը փոխարինելով տուժանքով, որը նույնպես հանդիսանում է պարտավորության կատարման ապահովման միջոց:
Հավելենք, որ Պայմանագրով նախատեսված ճանապարհահատվածի նորոգման աշխատանքներն արդեն իսկ ավարտվել են, առկա են լաբորատոր փորձարկումների դրական եզրակացություններ, իսկ Պայմանագրի համաձայն՝ 3 տարի երաշխիքային ժամկետի ընթացքում թերություններ հայտնաբերվելու դեպքում կապալառուն պարտավոր է իր հաշվին վերացնել դրանք: Նման կարգավորման պայմաններում, հաշվի առնելով բավականին երկար երաշխիքային ժամկետը՝ 3 տարի, գտնում ենք, որ տուժանքը բավարար է որպես պայմանագրի կատարումն ապահովող միջոց:

	2. Նշենք նաև, որ վերոհիշյալ պայմանագրի շրջանակներում 2018թ. հատկացվել է կանխավճար, ուստի պայմանագրի ժամկետը երկարաձգելիս անհրաժեշտ է երկարաձգել պայմանագիր կնքած անձի կողմից ներկայացված կանխավճարի ապահովման գործողության ժամկետը:
	Ընդունվել է ի գիտություն:

	3. Միաժամանակ հայտնում ենք, որ եթե պայմանագրի ժամկետի երկարաձգումը պայմանավորված է արդեն իսկ ավարտված աշխատանքները պատվիրատուի կողմից ընդունվելու համար հնարավորություն ձևավորելու անհրաժեշտությամբ, ապա գտնում ենք, որ նախագծով նման թույլատվություն տալու անհրաժեշտությունը բացակայում է:
	Չի ընդունվել:
Նախագծով առաջարկվում է երկարաձգել Պայմանագրով նախատեսված աշխատանքների կատարման վերջնաժամկետը, քանի որ մինչև ՀՀ կառավարության 2020 թվականի դեկտեմբերի 17-ի թիվ 2095-Ա որոշմամբ սահմանված աշխատանքների կատարման վերջնաժամկետի ավարտը կողմերից անկախ պատճառներով  համապատասխան համաձայնագիր չի կնքվել, ինչն էլ խոչընդոտ է հանդիսացել աշխատանքների ընդունման համար: Հարցի կարգավորման նպատակով՝ առաջարկվում է երկարաձգել աշխատանքների կատարման վերջնաժամկետը՝ մինչև 15.04.2021թ., որի ընթացքում սահմանված կարգով կիրականացվի աշխատանքների հանձնում-ընդունումը:

	2. ՀՀ արդարադատության նախարարություն
	19.02.2021թ.

	
	N 01/27.1/3976-2021

	«Հայաստանի Հանրապետության կառավարության 2020 թվականի դեկտեմբերի 17-ի թիվ 2095-Ա որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 3-րդ ենթակետով նախատեսվում է սահմանել, որ Հայաստանի Հանրապետության կառավարության 2020 թվականի դեկտեմբերի 17-ի թիվ 2095-Ա որոշման հավելվածի 3-րդ կետում նշված պայմանագրում փոփոխություններ կատարելիս չեն կիրառվում նույն պայմանագրի կնքման օրվա դրությամբ գործող Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 32-րդ կետի 10-րդ ենթակետի պահանջները, իսկ բանկային երաշխիքի ձևով պայմանագրի ապահովման փոխարեն ներկայացվում է պայմանագրի ապահովում՝ միակողմանի հաստատված հայտարարության` տուժանքի ձևով: Նախագծի հիմնավորման համաձայն՝ Կապալառուն գտնվելով ծանր ֆինանսական կացության մեջ հնարավորություն չունի երկարաձգել բանկային երաշխիքը, ինչն էլ իր հերթին հնարավորություն չի տալիս կնքել համապատասխան համաձայնագիր և ապահովել ճանապարհահատվածի շահագործման ընդունման գործընթացը:
Հարկ է նշել, որ Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 32-րդ կետի 10-րդ ենթակետի համաձայն՝ եթե պայմանագիրը կնքելու իրավասության առաջացման պահին նախատեսված ֆինանսական միջոցները գերազանցում են գնումների բազային միավորի տասնապատիկը, սակայն պայմանագրի ամբողջական կատարման համար հետագայում ևս պահանջվում են ֆինանսական միջոցներ, ապա պայմանագրի ապահովումը, հատկացված ֆինանսական միջոցների մասով, ներկայացվում է բանկային երաշխիքի կամ կանխիկ փողի, իսկ պահանջվող ֆինանսական միջոցների մասով` միակողմանի հաստատված հայտարարության` տուժանքի կամ կանխիկ փողի ձևով: Նույն ենթակետի բ. պարբերության համաձայն՝  եթե պայմանագիրը կնքելու իրավասության առաջացման պահին նախատեսված ֆինանսական միջոցները կամ նախատեսված են ֆինանսական միջոցներ, ապա որակավորման ապահովումը հատկացված ֆինանսական միջոցների չափով ներկայացվում է բանկային երաշխիքի կամ կանխիկ փողի ձևով, իսկ հետագայում պահանջվող ֆինանսական միջոցների մասով ապահովումը ներկայացվում է միակողմանի հաստատված հայտարարության` տուժանքի կամ կանխիկ փողի ձևով: Վերոգրյալից պարզ է դառնում, որ նշված որոշմամբ հստակ սահմանվել է յուրաքանչյուր դեպքում ներկայացվող՝ պայմանագրի կատարման ապահովման միջոցը, ուստի Կապալառուի ծանր ֆինանսական կացության մեջ գտնվելու հանգամանքով պայմանավորված՝ բանկային երաշխիքը տուգանքի ձևով միակողմանի հաստատված հայտարարությամբ փոխարինելը գտնում ենք, որ հիմնավորված չէ:
	Չի ընդունվել:
տես՝ սույն տեղեկանքի 1-ին կետի եզրակացությունը:



